ԱՄՓՈՓԱԹԵՐԹ
Հայաստանի Հանրապետության կառավարության 2005 թվականի դեկտեմբերի 29-ի թիվ 2329-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունման
	1. Տարածքային կառավարման և ենթակառուցվածքների նախարարություն
	ԳՍ/21.1/9550-2023

	
	04.04.23թ.

	Առաջարկություններ և առարկություններ չկան
	

	2. Անվտանգության խորհրդի քարտուղար
	/40.89/11665-2023

	
	05.04.23թ.

	Առաջարկություններ և առարկություններ չկան

	

	3.Հակակոռուպցիոն կոմիտե
	18-2830-2023

	
	06.04.2023թ.

	Առաջարկություններ և առարկություններ չկան

	

	4. Շրջակա միջավայրի նախարարություն
	1/04.7/6274-2023

	
	07.04.2023թ.

	Առաջարկություններ և առարկություններ չկան

	

	5. Պետական եկամուտների կոմիտե
	01/11-1/20620-2023

	
	10.04.2023թ.

	Առաջարկություններ և առարկություններ չկան

	

	6. Վարչապետի աշխատակազմի տեսչական մարմինների աշխատանքների համակարգման գրասենյակ
	/51.62/11600-2023

	
	05.04.2023թ.

	Հայտնում եմ հետևյալը.

Նախագծի 1-ին կետի 5-րդ ենթակետով առաջարկվում է ուժը կորցրած ճանաչել այն դրույթը, որի համաձայն Բնապահպանության և ընդերքի տեսչական մարմնի (այսուհետ՝ Տեսչական մարմին) տրանսպորտային միջոցները կարող են կահավորվել կապույտ առկայծող փարոսիկներով: Իր հերթին, Նախագծին կից ներկայացված հիմնավորման համաձայն՝ դիտարկվող առաջարկությունը պայմանավորված է այն հանգամանքով, որ Տեսչական մարմնի տրանսպորտային միջոցները չեն հանդիսանում օպերատիվ բնույթի գործառույթ իրականացնող տրանսպորտային միջոցներ։

Նշվածի մասով հարկ է նկատի ունենալ, որ  «Ճանապարհային երթևեկության անվտանգության ապահովման մասին» օրենքով չի սահմանվում տրանսպորտային միջոցները փարոսիկներով կահավելու մասով դրանց կողմից օպերատիվ գործառույթ իրակնացնելու պահանջ:
Ի լրումն վերոնշվածի՝ հայտնում եմ, որ Տեսչական մարմնի տեսուչները, ի թիվս այլ լիազորությունների, բնապահպանական օրենսդրության կիրարկումն ապահովելու համար «Բնապահպանական վերահսկողության մասին» օրենքով սահմանված կարգով և դեպքերում իրավունք ունեն կանգնեցնել տրանսպորտային միջոցներ, առգրավել ապօրինի ձեռք բերված բնական ռեսուրսները և բնապահպանական օրենսդրության պահանջների խախտմամբ ձեռք բերված որսը, որսի գործիքները, որսի գործիք համարվող այլ միջոցներ, կիրառել ֆիզիկական ուժ և հատուկ միջոցներ: Ուստի իրավախախտ գործունեության կասեցմանն ուղղված օրենսդրությամբ սահմանված լիազորությունների օպերատիվ իրականացման համար տեսուչները պետք է ճանապարհային երթևեկության այլ մասնակիցների նկատմամբ ունենան այնպիսի առավելություններ, որոնց պարագայում երթևեկության այլ մասնակիցները կտարբերակեն տեսչական մարմինների ավտոմեքենաները՝ չխոչընդոտելով և հնարավորինս աջակցելով բնապահպանական պետական տեսուչների ծառայողական լիազորությունների իրականացմանը, ինչը հնարավոր է միայն տեսչական մարմնի տրանսպորտային միջոցները փարոսիկներով կահավորելու պարագայում:

Հայտնում եմ նաև, որ Տեսչական մարմնի տրանսպորտային միջոցները փարոսիկներով իրավասությունը սահմանող որոշման ընդունումից հետո Տեսչական մարմնի 26 տրանսպորտային միջոցներ արդեն իսկ կահավորվել են կապույտ գույների առկայծող փարոսիկներով, որի համար բյուջեից հատկացվել է 3.977.000 ՀՀ դրամ։ 

Հավի առնելով վերոգրյալը՝ առաջարկում եմ Նախագծից հանել 1-ին կետի 5-րդ ենթակետը:
	Ընդունվել է

	7. Ֆինանսների նախարարություն
	01/34.1/7254-2023

	
	12.04.2023թ.

	Առաջարկություններ և առարկություններ չկան
	

	8. Ազգային անվտանգության ծառայություն
	11/583

	
	17.04.2023թ.

	Նախագծի 1-ին կետի 4-րդ ենթակետում անհրաժեշտ է նկատի ունենալ, որ Կառավարության 2007 թվականի հունիսի 28-ի թիվ 955-Ն որոշման 1-ին հավելվածի 27-րդ կետով սպառիչ թվարկված են այն մարմինները, որոնց տրանսպորտային միջոցների վրա կարող է միացվել նաև կարմիր գույնի առկայծող փորոսիկ: Դրանք են՝ ՀՀ ոստիկանության ճանապարհային ոստիկանությունը, ՀՀ ոստիկանության պարեկային ծառայությունը, ՀՀ պետական պահպանության ծառայությունը և ՀՀ պաշտպանության  նախարարության ռազմական ոստիկանության զինվորական ավտոտեսչությունը՝ պայմանավորված վերջիններիս գործառույթներով ուղեկցում, երթևեկության կարգավորում և այլն:
Նախագծի 1-ին կետի 5-րդ ենթակետով կատարվող փոփոխությունը լրացուցիչ հիմնավորման կարիք ունի՝ հաշվի առնելով այն հանգամանքը, որ նախագծի հիմնավորման մեջ վկայակոչված կանոնակարգի համաձայն՝ կապույտ գույնի առկայծող փարոսիկներով կահավորվում են նաև իրավակարգի ու անվտանգության ապահովման մարմինների տրանսպորտային միջոցները, իսկ ՀՀ վարչապետի 2018 թվականի հունիսի11-ի թիվ 733-Ն որոշմամբ հաստատված՝ Բնապահպանության և ընդերքի տեսչական մարմնի կանոնադրության 9-րդ կետի համաձայն՝ տեսչակա մարմնի նպատակը օրենքով սահմանված դեպքերում և կարգով բնապահպանության և ընդերքի ոլորտներում անվտանգության և օրենսդրության պահանջների պահպանման ապահովումն է: Բացի այդ Բնապահպանական վերահսկողության մասին օրենքի համաձայն՝ բնապահպանական պետական տեսուչն ունի հարկադրանք կիրառելու իրավասություն:
	Ընդունվել է


	9. Արդարադատության նախարաություն
	01/27.1/22145-2023

	
	04.05.2023թ

	Նախագծի 1-ին կետի 1-ին ենթակետում «տողերում» և «տողում» բառերն անհրաժեշտ է փոխարինել համապատասխանաբար «պարբերություններում» և «պարբերությունում» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի և 33-րդ հոդվածի պահանջները:


Նույն դիտողությունը վերաբերում է նախագծի ամբողջ տեքստին:
	Ընդունվել է

	10. Վարչապետի աշխատակազմի տեսչական մարմինների աշխատանքների համակարգման գրասենյակ
	02/10.39/16353-2023

	
	15.05.2023թ.

	Քննության առնելով Նախագիծը՝  հայտնում եմ հետևյալը.

Վարչապետի աշխատակազմի տեսչական մարմինների աշխատանքների համակարգման գրասենյակի (այսուհետ՝ Գրասենյակ) կողմից առաջարկվել էր Նախագծից հանել 1-ին կետի 5-րդ ենթակետը, որի համաձայն՝ ուժը կորցրած է ճանաչվում այն դրույթը, որով Բնապահպանության և ընդերքի տեսչական մարմինը (այսուհետ՝ Տեսչական մարմին) լիազորվում էր իր տրանսպորտային միջոցները կապույտ առկայծող փարոսիկներով:

Նախագծին ներկայացված ամփոփաթերթի համաձայն՝ Գրասենյակ առաջարկություն չի ընդունվել, որի վերաբերյալ ներկայացվել է հիմնավորում առ այն, որ փարոսիկով չկահավորված լինելը դեռ չի նշանակում, որ չեն կարող իրականացնել ծառայություն և առգրավել ապօրինի ձեռք բերված բնական ռեսուրսներ և բնապահպանական օրենսդրության պահանջների խախտմամբ ձեռք բերված որս և այլն:
Բերվել էր նաև այն օրինակը, որ ՀՀ ՆԳՆ ոստիկանության մի շարք ստորաբաժանումներ իրականացնում են օպերատիվ ծառայություն, սակայն ոչ բոլոր մեքենաներն են կահավորված փարոսիկներով: Մինչդեռ փարոսիկներով կահավորված չլինելը չի նշանակում, որ այդ ծառայությունները չպետք է իրականացնեն հանցագործությունների ու վարչական իրավախախտումների նախականխում, կանխում և խափանում, ինչպես նաև հանցագործությունների հայտնաբերում և բացահայտում:
Ներկայացված պարզաբանումը միայն փաստում է Գրասենյակի կողմից նախկինում ներկայացված այն փաստարկը,  որ  «Ճանապարհային երթևեկության անվտանգության ապահովման մասին» օրենքով չի սահմանվում տրանսպորտային միջոցները փարոսիկներով կահավորելու մասով դրանց կողմից օպերատիվ գործառույթ իրակնացնելու պահանջ, հակառակ պարագայում՝ օպերատիվ ծառայություն իրականացնող ՀՀ ՆԳՆ ոստիկանության բոլոր ստորաբաժանումների տրանսպորտային միջոցները կկահավորվեին փարոսիկներով: 

Ներկայացվել էր նաև փաստարկ առ այն, որ տեսչական մարմինների լիազորություններն ընդհանուր առմամբ նման են միմյանց: Այս պարագայում, այլ տեսչական մարմինները ևս կարող են ունենալ իրենց գործունեության ոլորտում համանման խնդիրներ, ինչպիսիք են բնապահպանական ոլորտի խնդիրները, մինչդեռ մյուս տեսչական մարմինների տրանսպորտային միջոցները փարոսիկներով կահավորելու համար ենթաօրենսդրական ակտերով թույլտվություն նախատեսված չի:
 Վերոնշված փաստարկի մասով հայտնում եմ հետևյալը.

ա. Այն հանգամանքը, որ բացի Տեսչական մարմնի մյուս տեսչական մարմինների տրանսպորտային միջոցները կահավորված չեն փարոսիկներով չի հիմանվորում այն պնդումը, որ Տեսչական մարմնի տրանսպորտային միջոցները նույնպես չպետք է կահավորված լինեն փարոսիկներով: Տեսչական մարմիններին վերապահված գորածառույթների և գործիքակազմի հնարավոր ընդլայնման համատեքստում  և այդ մասով համապատասխան հիմնավորումներ ներկայացնելու պարագայում՝ Կառավարության կողմից կարող է որոշվել, որ մյուս տեսչական մարմինները տրանսպորտային միջոցները նույնպես պետք է կահավորվեն փարոսիկներով:

բ. Տեսչական մարմինը՝ իրեն վերապահված գործիքակազմի բնույթով, մի շարք դեպքերում տարբերվում է մյուս տեսչական մարմիններից՝ Տեսչական մարմնի տեսուչները ունեն զենք կրելու իրավունք, տրանսպորտային միջոցները կանգնացնելու իրավունք, ապօրինի գործիքները և որսի արգասիքները առգրավելու իրավունք և այլն, և այդ համատեքստում Տեսչական մարմնի մեքենաները փարոսիկներով կահավորելու որոշման ընդունումը պայմանվորված էր Տեսչական մարմնին վերապահված վարչարարությունը ավելի արդյունավետ իրականացնելու անհրաժեշտությամբ, որի մասով արդեն իսկ Կառավարության անդամներին և շահագրգիռ մյուս մարմիններին ներկայացվել են համապատասխան  հիմնավորումները:

Հաշվի առնելով վերոգրյալը՝ Գրասենյակը վերահաստատում է իր կողմից նախկինում ներկայացված դիրքորոշումը՝ առաջարկելով Նախագծից հանել 1-ին կետի 5-րդ ենթակետը:
	Ընդունվել է


ՀՀ ներքին գործերի նախարարություն
